
PAPEL NG DAPAT MALAMAN SA BATAS SA MGA SERBISYO 
SA KALUSUGAN NG ISIP (MHSA) -- "PANGKALAHATANG-TANAW"

Mga Pananaw Bago ang Batas sa 
mga Serbisyo sa Kalusugan ng Isip 
(Mental Health Services Act, MHSA)  

Ipinasa ng mga botante ang Proposisyon 63, 
ngayon ay kilala bilang ang Batas sa mga 
Serbisyo sa Kalusugan ng Isip (MHSA), noong 
Nobyembre 2004 upang palawakin at pabutihin 
ang mga pampublikong serbisyo sa kalusugan 
ng isip at itatag ang Komisyon sa Pangangasiwa 
at Pananagutan sa mga Serbisyo sa Kalusugan 
ng Isip (Mental Health Services Oversight and 
Accountability Commission, MHSOAC) upang 
magkaloob ng pangangasiwa, pananagutan at 
pamumuno sa mga isyung may kinalaman sa 
kalusugan ng isip ng publiko. 

Noon, ang pagpopondo sa kalusugan ng isip ng 
publiko ay hindi sapat upang matugunan ang 
pangangailangan ng mga serbisyo.  Ang mga 
awtoridad ng county ay tumantiya ng 
paglilingkod sa humigit-kumulang na kalahati ng 
populasyon na nangangailangan ng 
pampublikong pangangalaga ng kalusugan ng 
isip. Ang karamihan ng pagpopondo sa 
kalusugan ng isip ay dinala sa pagpopondo sa 
paggamot sa mga taong may pinakamatindi at 
patuloy na sakit sa isip, mga ospital ng estado at 
sa sistema ng hustisyang pangkrimen. Sa 
dahilang ito, ang sistema ng California sa 
paghahatid ng mga serbisyo sa kalusugan ng 
isip ay madalas na inilararawan bilang isang 
“nabibigo munang” modelo. Ang “nagbibigay ng 
kaligtasan” sa isang sistemang kulang sa 
pagpopondo ay ang sistema ng hustisyang 
pangkrimen, ang mga hukuman, at mga silid na 
pang-emerhensiya.  

Sa Ulat ng Marso 20003, ang Konseho ng 
Pagpaplano sa Kalusugan ng Isip ng California1 
ay tumantiya na nasa pagitan ng 500,000 at 1.7 
milyon na mamamayan ng California ang 
nangailangan ng mga serbisyo sa kalusugan ng 
isip pero hindi nakatanggap ng pangangalaga.  

                                            
1 California Mental Health Master Plan, A Vision for 
California, Marso 2003 (Kabanata 3) 

Bilang karagdagan, ang mga populasyon na 
may iba't ibang kultura, lahi at etnisidad ay higit 
na apektado dahil gumagamit sila ng mas 
kaunting mga serbisyo sa kalusugan ng isip. 

Ang mga batang wala pang 18, na ang mga 
maagang pagsusuri at paggamot ay 
napakahalaga, ay hindi napaglilingkuran nang 
sapat.  Tinatantiya na 75 hanggang 80 
porsiyento ng lahat ng mga batang 
nangangailangan ng mga serbisyo sa kalusugan 
ng isip ay hindi nakakatanggap ng mga ito. 

Habang ang matinding pananaliksik ay 
nagpapakita ng pagiging mabisa ng maraming 
paggamot at pamamagitan sa kalusugan ng isip, 
ang mga pagharap na ito ay hindi malawak na 
ipinatutupad. Ang mga pamumuhunan sa 
sistema ay kailangan upang matiyak ang 
kasapatan at kalidad ng mga serbisyo, sa 
pamamagitan ng mabisang gawain na 
dokumentado ng pananaliksik, at pagdaragdag 
ng mga programang pagpigil at maagang 
pamamagitan sa pampublikong sistema ng 
kalusugan ng isip. 
 
MHSA Ngayon 

Inaprobahan ng mga nagbabayad ng buwis sa 
California ang isang 1% buwis sa mga kita na 
higit sa $1 milyong dolyar upang pondohan ang 
MHSA at ang kanilang pamumuhunan ay 
nagbubunga sa pagkakaloob sa mga tao ng 
mga serbisyong paggamot sa kalusugan ng isip 
sa mga komunidad kung saan sila naninirahan.  
Ang mga programa at suporta sa kalusugan ng 
isip ay mas mahusay na iniangkop ngayon 
upang matugunan ang mga pangangailangan ng 
iba't ibang kliyente, at ang komunidad ay 
nakakaranas ng mga pakinabang ng pinalawak 
at pinabuting mga programa upang matulungan 
ang mga gumagamit na maging aktibong 
miyembro ng lipunan. Ang mga county ay 
tumatanggap ngayon ng pagpopondo sa 
pagsisikap na magkaloob ng “anuman ang 
kailangan” na paggamot para sa mga taong may 
seryosong sakit sa isip. 

Ang MHSA ay lubos na ipinatutupad ng mga 
county maliban sa hindi pa nakukumpletong 
bahagi ng Pagbabago, na isa sa limang bahagi 
ng MHSA.  Pagsapit ng Disyembre 31, 2010, 26 
ng 58 county ang nag-aproba ng mga plano sa 
programang Pagbabago.  
 
Sa pagpapatupad ng mga prinsipyo at 
pinahahalagahan ng MHSA, pagpapahusay ng 
pagpopondo para sa mabisang paggamot sa 
mga taong may seryosong sakit sa isip, at 
pagsisimula ng mga serbisyong pagpigil, 
maagang pamamagitan at paggawa ng 
pagbabago, inililipat ng California ang 
pampublikong sistema nito ng kalusugan ng isip 
sa isang sistemang "tulong muna," na 
nagtatalaga ng sarili sa serbisyo, suporta at 
tulong kapag kailangan.  

Ang mga sumusuportang serbisyo sa pakikipag-
ugnayan sa kliyente at paglahok ng pamilya ay 
bumubuti, kabilang ang mga programa upang 
pahusayin ang daan sa paggamit at bawasan 
ang mga hindi pagkakapantay-pantay sa mga 
taong hindi nagpalilingkuran o hindi 
nagpapalingkuran nang sapat sa lahat ng dako 
ng California. 

